
Defod hynafol yn nodi ysgol newydd yn cyrraedd 

carreg filltir 
 

   

Mae plant o Ysgol Gymunedol Hakin ac Ysgol WR Hubberston wedi cymryd rhan mewn defod i nodi 

datblygu ysgol gynradd newydd sy'n cael ei hadeiladu ar hyn o bryd yn Gelliswick Road.  

Ymwelodd disgyblion o'r ddwy ysgol â safle'r prosiect £12 

miliwn, a gafodd yr enw ffurfiol Ysgol Gynradd Wirfoddol 

Reoledig Gelliswick yr Eglwys yng Nghymru gan y Cabinet 

yn gynharach yr wythnos yma.  

Mae'n un o amryw ysgolion a adeiladwyd, neu sy'n cael eu 

hadeiladu, dan Raglen Ysgolion yr 21ain Ganrif - menter 

£120 miliwn rhwng Cyngor Sir Penfro a Llywodraeth Cymru 

i adeiladu ysgolion diweddaraf.  

Bydd yr ysgol newydd yn darparu:  

 ysgol gynradd mewn adeilad newydd ar gyfer 480 o 

ddisgyblion 

 Uned Blynyddoedd Cynnar i ryw 60 o ddisgyblion 

 Uned Anghenion Cymhleth i 24 o ddisgyblion 

 rhai cyfleusterau ar gael i - ac yn cael eu rhannu gan - y gymuned.  

Trosglwyddodd llain chwaraeon 3G newydd ar bwys y safle i'r Cyngor eisoes.  

Roedd y bobl ifanc ymysg gwesteion mewn achlysur ‘gosod y garreg gopa' i nodi cwblhau adeiladu'r 

adeilad gan Willmott Dixon, y contractwyr.  

Y sôn yw bod y ddefod hynafol yn cadw ysbrydion drwg draw a dod â lwc dda i'r eiddo.  

Cyfrannodd y disgyblion trwy dywallt gwin, olew, ŷd a halen ar ywen fach. Byddant ymysg y plant hynny 

sy'n symud i'r ysgol newydd pan fydd yn agor ar ddiwedd y flwyddyn.  

Yn oes y Sacsoniaid dodwyd cangen ywen yn rhan uchaf adeiladwaith newydd i ddynodi cwblhau.  

Roedd gwin yn dynodi ffrwythlondeb a doethineb ac olew'n addo rhyddid a ffyniant. Byddai ŷd yn 

aeddfedu a thyfu ffyniant yn ddigonedd ac roedd yr halen yn cyfateb i burdeb a lletygarwch.  

Wrth groesawu gwesteion, dywedodd Ian Jones, Cyfarwyddwr Gweithrediadau Willmott Dixon, bod yr 

achlysur yn nodi cyrraedd hanner ffordd drwy'r contract oedd ychydig o flaen yr amserlen, diolch i'r tîm 

dan arweiniad Martin Bennett.  

"Mae hon yn garreg filltir bwysig wrth godi'r adeilad, i ni ein hunain ac i Gyngor Sir Penfro," meddai.  

Dadlennodd bod 168 tunnell o ddur wedi mynd i ffrâm yr ysgol newydd tra tywalltwyd 3,000 tunnell o 

goncrid i'w sylfeini. Gorchuddiwyd y muriau gyda 65 tunnell o blastrfwrdd.  

Aeth Mr Jones rhagddo: "Mae'n dda gennyf ddweud y cafwyd 78 y cant o'r nwyddau a ddefnyddiwyd 

gennym ar y safle yng Nghymru a'n bod wedi rhoi 272 wythnos o gyflogaeth i'r rhai oedd yn ddi-waith o'r 

blaen ar yr un pryd â chynnig 81 wythnos o brofiad gwaith."  

Dywedodd Jamie Adams, Arweinydd y Cyngor Sir, bod Rhaglen Ysgolion yr 21ain Ganrif yr Awdurdod y 

mwyaf ond un yng Nghymru a bod yr arian a wariwyd yn buddsoddi yn addysg plant roedd yn werth pob 

ceiniog.  



Dan y cynllun, mae'r Cyngor Sir eisoes wedi agor pedair ysgol newydd ac mae wrthi'n adeilad pump arall 

o gwmpas Sir Benfro.  

   

Geiriadau  

Llun 5: Y Cynghorydd Adams ac Ian Jones gyda'r pedwar disgybl a ‘irodd' yr ywen - Aiden, George, 

Holly a Teigan.  

 


